
Бүгінде жалынды жастардың 
басын қосқан «Жайдарман» 
әзілқойлар мен тапқырлар сайысы 
жастардың сүйіп көретін және сүйсіне 
ойнайтын әзіл алаңына айналды. 

Ағымдағы жылдың 17 қазанында  
ІІМ Шырақбек Қабылбаев атындағы 
Қостанай академиясының акт залында  
арнайы бастапқы оқыту курсының  
тағылымдамашылары мен күндізгі 
оқыту факультетінің 2, 3, 4-курс 
курсанттары арасында  «Ел ертеңі 
– жалынды жастар!»  тақырыбында 
көңілді тапқырлар клубының ойыны өтті.  
Бұл  жастардың қызығып ойнайтын, 
көпшіліктің тамсана тамашалайтын 
ойындарының бірі болып табылады.

Жайдарман ойыны алдымен 
командалардың өзара таныстыруынан 
басталды. Аталған ойын барысында 
командалар өз өнерлері мен 
шеберліктерін, жақсы дайындықтарын  
көрермендерге көрсетті.   

Әділ-қазылар алдында 5  команда 
өз өнерлерін паш етті. Олар:  «Жаңа 
бастама», «Наборсыздар», «F4», «ВВ 
ұрпақтары» және «Великие войны». 

Ойын сәлемдесу және биатлон  
сайысынан тұрды. Бұл жолғы ойын 
басқа бағытта, басқа ойындардан 
өзегеше өтті деуге болады.  
Курсанттардан құрылған командалар  
ойында тапқырлықтарымен көзге түсіп, 
бақтарын сынады. Сонымен қатар 
командалар акт залында толы отырған 
көрермендермен де әртүрлі бағыттарда 

ойындар ойнады.  Ал, көрермендер 
мен қолдау білдіруге келген курсанттар 
барынша командаларға шабыт беріп, 
оларды қолдап отырды.

Әділ  қазылар алқасы командалардың 
тапқырлықтарына, білімдеріне қарап, 
әділ бағаларын берді. Ойын соңында, 
3-орынды  «ВВ ұрпақтары»,                 2- 
орынды «Великие войны»,  1-орынды 
«F4» иеленді.  

«Үздік ойыншы»  номинациясында  
«F4»  командасының ойыншысы Ринат 
Берікханов  пен «ВВ ұрпақтары» 

командасының ойыншысы Садық Рауан 
марапатталды. 

Ойынның соңында командалар 
естелікке суретке түсті.  
Академиямыздың өнерлі де тапқыр 
курсанттары әрқашан биік шыңдардан 
көріне берсін!  

О.УАҚПАЕВА,
ҚР ІІМ Ш.Қабылбаев атындағы 

Қостанай академиясының 
баспасөз қызметі 

Маңызды акция өтуде
Қостанай облысы ПД баспасөз 

қызметінің мәлімдеуінше, әкімшілік 
айыппұлдарды өндіріп алудың тиімділігін 
арттыру мақсатында 2019 жылдың 21 
қазаны мен 25 қазаны аралығында облыс 
аумағында “Борышкер” жедел алдын алу 
іс-шарасы өтуде. 

Жергілікті полиция қызметінің 
қызметкерлері атқарушылық іс жүргізу 
органдарымен бірлесіп осы іс-шараны өткізу 
кезінде әкімшілік айыппұл бойынша қарызы 
бар құқық бұзушыларды тұрғылықты жері 
бойынша пәтерлік және аулалық аралау 
ұйымдастырды. 

Полиция қызметкерлері ҚР ӘҚБтК-нің 894-
бабына сәйкес қаулыны белгіленген мерзімде 
орындамай, сот орындаушыларының 
өндірісіне және құқық бұзушылардың жұмыс 
орнына мәжбүрлеп орындауға жіберілетінін 
еске салды. ҚР ӘҚБтК-нің 810-бабына сәйкес 
азамат әкімшілік хаттама жасалған сәттен 
бастап 7 тәулік ішінде қысқартылған іс жүргізу 
тәртібімен айыппұл сомасының 50%-ын 
төлеуге құқылы. Аталған мерзім өткеннен 
кейін айыппұл толық көлемде төленеді. 

Облыс тұрғындары айыппұлдарды 
белгіленген мерзімде төлеуі қажет. 2019 
жылдың басынан бастап полиция басқармасы 
Қостанай қаласының аумағында 38228 
әкімшілік құқық бұзушылық анықтады, 300 
миллион теңгеден астам сомаға әкімшілік 
айыппұл салынды, мемлекет кірісіне 189 
млн.128 теңге өндіріп алынды.    

Курсанттар - «Дельфин» 
сәбилер үйінде

Қазақта Жетім көрсең жебей жүр 
деген қасиетті сөз бар. Жақсылық пен 
қайырымдылық жасауға әрқашан жаны 
құмар халықпыз ғой. Осы ұранды желеу 
етіп, 14 қазан күні 201-топ курсанттары 
Қостанай қаласындағы «Дельфин» 
сәбилер үйіне барды. 

Басты мақсат - қоғамға бармақтай болсын 
пайда тигізіп, мемлекеттің бір бөлшегі 
ретінде қайырымды іс жасау. Тілдері балдай, 
қылықтары сүйкімді кішкентай періштелер 
бізді қуана қарсы алды. Сол сәтте өзімізді 
сәбидей сезініп, бір сәтке болсын қарбалас 
тіршілікті ұмытып та кеткенімізді жасырмақ 
емеспіз. Топ болып, балаларға кішігірім тәтті 
базарлықпен бардық. Адам баласында ең 
бастысы ниет болуы керек қой, ақ ниетпен, 
періште көңілімізге сәбилер үйінің ұжымы да 
қуанып қалды.

Өмірден еш хабары жоқ, көздері 
жаутаңдаған қара көздерді көргенде 
көңіліміздің босағанын да жасырмаймыз. 
Шынын айтсам, бұл күн шаттыққа толы 
күн болды. Курсанттар сәбилерді ойнатып, 
базарлықтарымен бөлісіп, бар назарларын 
соларға бөлді. Қызықты уақыт өткізіп, мәз-
мейрам болып қайтты. Періштелерге бар 
жақсы тілектерімізді жаудырып, өмірде 
үлкен биіктерден көрінуіне тілекші екенімізді 
білдірдік. Оларға бұл барғанымыз бірінші 
рет емес деген сенімдеміз, әлі талай барып 
сәбилермен кездесеміз деген оймен тарастық. 
Әлемде еш сәбидің көңілін мұң шалмасын.

Әр сәби ата-ана мейірімін сезініп, тәтті 
балалық шақты қайғысыз өткізіп, бақытты 
болуға лайықты. Сәбилердің барлығы бақытты 
болу үшін жаралған. Біздегі  тілек осы!

Д. ҚАЛҚАМАНҰЛЫ,
ҚР ІІМ Ш.Қабылбаев атындағы 

Қостанай академиясының
 201-топ кураторы 

полиция майоры 

Елбасы Нұрсұлтан 
Назарбаев: «Болашаққа 
бағдар: рухани жаңғыру» 
атты бағдарламалық 
мақаласында рухани 
жаңғырудың тура жолына 
түсіп, сананы өзгертпесек, 
жетістіктерге жете 
алмайтынымызды атап 
өткен болатын.

Ұлттық дәстүрімізді 
сақтап, жылтыраған жалған 
сенімдерге бой алдырмай 
даму, келер ұрпақ үшін орасан 
зор мұра екендігін айқын 
көрсетті. Егер жаңғыру елдің 
ұлттық, рухани тамырынан 
нәр алмаса, ол адасуға 
бастайтыны анық.

Жастар жүрегі патриоттық 
сезімге толы болмаса, туған 
жеріне деген құрмет, туған 
еліне деген сүйіспеншілік 
сезімі қалыптаспаса, ұлттық 
рухани болмысын сақтай 
алмаса ел болашағына қауіп 
төнеді.

Еліміздің тарихын, 
қазақ халқының дәстүрлі 
құндылықтарын бойына 
сіңірген ислам дінінің 
өзіндік даму жолы бар. Бұл 
дәстүрлер қазақ халқының 
ұлттық біртұтастығының 
белгісі болып табылады. 
Бүгінгі қоғам жастары 

өздерінің мәдениетін, тілін, 
дәстүрін сақтау керек. Бұл 
дегеніміз – рухани негізді 
игерудегі бүгінгі жаһандану 
заманында мәдениеттің 
құлдырауынан сақтайтын, сан 
түрлі сипаттағы деструктивті 
ағымдарға қарсы тұруды 
қалыптастыратын қорған.

Елбасы Н.Назарбаев: «Біз 
ата-бабаларымыздан қалған 
дәстүрлі Ислам дінін, оның 
ішінде Ханафи мазһабын 
ұстанушы халықпыз. Өзіміздің 
тіліміз, дініміз, мәдениетіміз, 
ұлттық құндылықтарымызбен 
әдет-ғұрпымыз бар халықпыз», 
- деп айтқан болатын.

Жастардың теріс 
пиғылдағы жат діни 
ағымдардың жетегінде кетуі 
- бүгінгі қоғамымыздағы 
басты дерттердің бірі. Оның 
басты себебі: дәстүрлі діні, 
мәдениеті, тарихы және 
салт-дәстүрлері жайлы 
жеткілікті білімдерінің 
болмауы. Харизматикалық 
қасиеттерге ие теріс діни ағым 
насихаттаушысы діннен аз 
хабардар адамды оңай таниды 
және оны өз қарамағына 
тартып алады. Сол себепті, дін 
мәселесінде сұрақ туындаған 
кезде жауапты ең әуелі 
Қазақстан Мұсылмандары 
діни басқармасының ресми 

сайттарынан анықтауға 
болатындығын атап өткен 
жөн.

Теріс діни ағым өкілдері 
қазақ халқымен жасасып келе 
жатқан мерекелерге, зайырлы 
іс-шаралар мен өзге діндердің 
мерекелеріне қарсы. Тіпті, 
тамыры тереңнен бастау 
алған Наурыз мейрамын да 
тойлауды дұрыс көрмейді. 
Сонымен қатар, жат 
ағым өкілдері ислам дінін 
ұстанатын елдерде кеңінен 
аталып өтетін Мұхаммед 
пайғамбардың туған күні — 
Мәуліт мейрамын атап өтуге 
де қарсы екені белгілі.

Қатаңдыққа бейім теріс 
ағым өкілдері «қанша 
ғасырдан бергі барлық 
мұсылмандар қателесіп келді» 
дейді және өздерінің діни 
көзқарастарымен келіспейтін 
ғалымдарды адасқандар 
санатына жатқызады.

Ислам дінін 
« ж а ң а ш ы л д ы қ т а р д а н 
тазартуға» ұмтылғыш теріс 
ағымдар өздерін «таза дінді 
қалпына келтірушілерміз», деп 
атайды. Алайда, олар Құран 
мен хадистерді ғалымдардың 
түсінігімен емес, тіке және тар 
мағынасында қабылдайды. 
Олар өз түсініктерінде діннен 
басқаның бәрін теріске 

шығарады. Бұл ағымдар 
идеологиясы қазақ қоғамының 
рухани құндылықтары мен 
дәстүріне қарсы тұр.

Жат діни ағым 
идеологиясының таралуына 
тосқауыл қою мақсатында 
еліміздің барлық өңірлерінде 
алдын-алу және оңалту 
шаралары өткізілуде. 
Алматыда жастар арасында 
діни экстремизм мен 
терроризмнің алдын алу 
мақсатында ақпараттық-
түсіндіру тобы мүшелерінің 
қатысуымен жүздеген 
кездесулер, семинарлар және 
лекциялар ұйымдастырылуда 
Шара барысында жастарға 
теріс діни ағымдардың зияны 
түсіндіріліп, Алматы қалалық 
даму басқармасының 
тапсырмасымен дайындалған 
бейнероликтер көрсетіледі.

Зайырлы қоғамда өскен 
ұрпақ теріс діни сенімдердің 
соңынан ермей, әр нәрсеге 
сыншыл санамен қарайтын, 
жан-жақты білім алуға 
ұмтылған және де өзге 
дін өкілдеріне құрметпен 
қарайтын азамат болып өсуі 
тиіс.

Айнұр БЕКЖАНОВА,
 сарапшы (ҚазАқпарат, 

22.10.)

Жат діни ағым өкілдері бәрін теріске шығарады

24 казан 2019 ж.

Академиядағы  Жайдарман сайысы

Бұдан былай қазақстандықтар 
өз атына қанша ұялы байланыс 
нөмірі тіркелгенін біле алады, деп 
хабарлайды ҚазАқпарат Цифрлық 
даму, инновациялар және аэроғарыш 
өнеркәсібі министрлігінің баспасөз 
қызметіне сілтеме жасап.

Ол үшін белгілі бір сілтемеге кіріп, 
өз ЖСН-іңізді жазсаңыз жеткілікті. Жүйе 
тіркелген нөмірлердің санын және 
қандай ұялы оператор екенін де көрсетіп 
береді.

Егер абонент өзінің жеке сәйкестендіру 

нөміріне белгісіз телефон нөмірлерінің 
тіркелгенін анықтаған жағдайда 
Телекоммуникациялар комитеті белгісіз 
нөмірді жаптыруды ұсынады.

«Бізге азаматтар өз атына белгісіз 
телефон нөмірінің тіркелгенін айтып 
жиі шағымданады. Сондықтан біз 
қазақстандықтарға өз атына тіркелген 
нөмірлердің санын тексеруді ұсынамыз, 
себебі сіз сол нөмірді пайдалану үшін 
жеке жауапкершілік аласыз» , - дейді 
ҚР Цифрлық даму, инновациялар және 
аэроғарыш өнеркәсібі министрлігі 
Телекоммуникациялар комитетінің 

төрағасы Виталий Ярошенко .
Естеріңізге сала кетейік, 2019 жылғы 

1 қаңтарда Қазақстанда абоненттік 
құрылғыларды тіркеу аяқталды. Қазіргі 
уақытта барлық мобильді телефондар 
SIM-карта иелерінің ЖСН-не байланған. 
Өткен жылдың ішінде өз ЖСН-ын SMS 
арқылы тіркемеген абоненттердің 
телефондары автоматты түрде тіркеліп, 
пайдаланылатын SIM-карталарға 
байланған.

ҚазАқпарат

Тіркелген нөмір пайдалы

Қазақ халқында ежелден 
бері «Білекті бірді, білімді 
мыңды жығады» деген асыл сөз 
текке айтылмағандығы айдан 
анық. Бүгінгі күнде айрықша 
мәнге ие болған мақал, бұл 
заманның білекке емес, білімге 
сенетін заман екендігін тағы бір 
дәлелдеген сыңайлы. 

Өйткені, білім – тек ғылымның 
іргетасы ғана емес, сонымен бірге 
тасы өрге домалаған еңсесі биік 
елдермен терезесі тең мемлекет 
болудың күре тамыры, ел 
дамуының алтын қаруы. Білім бар 
жерде даму, жетілу, кемелдену 
үрдісі бір сәтке толастамайды. 

Кез келген ел өзінің келешегін 

әлбетте, өскелең ұрпағымен 
байланыстырады. «Арыстандай 
айбатты, жолбарыстай қайратты» 
- деп Мағжан атамыз жырлағандай 
ұрпақтар сабақтастығын 
жалғастырушы жастар - қай 
заманда болмасын қоғамның 
қозғаушы күші. Еліміздің ертеңі, 
мемлекетіміздің жарқын болашағы 
білімді де білгір жастардың 
қолында. 

Қазіргі таңда тәуелсіз, 
бейбіт мемлекетіміз сыйлаған 
мүмкіндіктерді білімде, ғылымда, 
мәдениетте және басқа да 
салаларда барынша қолдану – ел 
жастары үшін үлкен бақыт.

Адам қай салада болсын 
қызмет атқарса, сол бағытта 

ізденіп, білімге ынтық болған 
сәтінде ғана сол қызметтің 
шынайы дамуына өз үлесін 
қосатындығы анық. Бұл, ең 
алдымен адамның өз ісіне деген, 
өз Отанына деген сүйіспеншілігі 
мен сыйластығының белгісі. 
Еліміздің болашағы жастардың 
еңбекқорлығына, талап-тілегіне, 
арман-мұратына байланысты.   

Әрбір уақытта Ұлы Абайдың 
мына бір өлең сөздері еріксіз ойға 
оралады:

Жасымда ғылым бар деп 
ескермедім,

Пайдасын көре тұра 
тексермедім.

Ержеткен соң түспеді уысыма,

Қолымды мезгілінен кеш 
сермедім.

Бұл махрұм қалмағыма кім 
жазалы,

Қолымды дәп сермесем, өстер 
ме едім?

Бұл сөздердің астарына терең 
үңілсең, жастық шақты босқа 
өткізбей алтын уақытыңды ғылым 
мен білімге арнауға ой салатындай. 
Сондықтанда еліміздің әрбір 
азаматы, әсіресе жастар – әрбір 
даму ең алдымен тұлғаның өзінен 
басталатындығын ұғынуы тиіс 
деп ойлаймын. Жастардың білім 
мен ғылымға ұмтылысы, тек қана 
заман талабы емес, сондай-ақ ол 
адамды алға итермелеуші басты 

күш. 
Өз ойымды, Елбасы 

Н.Ә.Назарбаевтың мына 
сөздерімен аяқтағым келеді: 
«Еліңнің ұлы болсаң, еліңе жаның 
ашыса,азаматтық намысың болса, 
қазақтың мемлекетің нығайтып, 
көркеюі жолында теріңді төгіп 
еңбек ет. Жердің де, елдің де иесі 
екеніңді ұмытпа».  

М. ҚАБАЙ,
ҚР ІІМ Ш.Қабылбаев 

атындағы Қостанай 
академиясының

2- курс магистранты 
әділет аға лейтенанты 

Қазақстан Республикасы 
ІІМ Ш. Қабылбаев атындағы 
Қостанай академиясының 
қылмыстық, қылмыстық-
атқару құқығы 
және криминология 
к а ф е д р а с ы н ы ң 
оқытушылары Академия 
курсанттарында сыбайлас 
жемқорлыққа қарсы 
мәдениетті қалыптастыру 
және тәрбиелеу бойынша іс-
шаралар өткізуге мүдделі.

Мәселен, Қазақстан 
Республикасының Сыбайлас 
жемқорлыққа қарсы іс-қимыл 
агенттігінің Қостанай облысы 
бойынша департаментімен, 
Қостанай облысы бойынша 
«ГрИН» азаматтық 
альянсымен тығыз қарым-
қатынас жасайды. Академия 
курсанттары республикалық 
және облыстық деңгейдегі 
ғ ы л ы м и - т ә ж і р и б е л і к 
к о н ф е р е н ц и я л а р ғ а , 
семинарлар мен форумдарға, 
дебаттар, олимпиадалар 
мен тренингтерге белсенді 
қатысады. Былтырғы 
жылдан бастап Академия 
курсанттары жастар арасында 
сыбайлас жемқорлыққа қарсы 
мәдениетті қалыптастыру 
бойынша көшпелі 

тренингтер өткізуде. 
Тренингтің мақсаты 
сыбайлас жемқорлық іс-
қимылдарының мазмұнын 
анықтау, сонымен қатар 
жастардың сыбайлас 
жемқорлыққа қарсы тұрақты 
көзқарасын қалыптастыру.

Қ а т ы с у ш ы л а р 
белгілі бір дағдыларды 
қалыптастырумен бірге, 
өздерінің сыбайлас 
жемқорлыққа қарсы 
ұстанымдарын нығайтып, 
білімін арттырады, ол, 
өз кезегінде, болашақта 
кәсіби біліктілігін арттыруға 
және іскерлік дағдыларын 
машықтандыруда таптырмас 
құрал болып табылады.

Осының негізінде 2019 
жылғы қазанның 7 мен 11 
аралығында Академияның 
т р е н е р - к у р с а н т т а р ы 
сыбайлас жемқорлыққа 
қарсы іс-қимыл заңнамасын 
түсіндіру және үгіт-насихат 
жұмыстарын жүргізу мен 
сыбайлас жемқорлыққа қарсы 
мәдениетті қалыптастыру 
бойынша 2019 жылғы қазан 
айына алдын ала келісіліп, 
бекітілген кестенің негізінде 
студент жастармен тренинг 
өткізді. 

Тренингтер А. 

Байтұрсынов атындағы 
ҚМУ, ЧелМУ Қостанай 
филиалымен, У. Сұлтанғазин 
атындағы ҚМПУ, М. Дулатов 
атындағы ҚИнЭУ, З. Алдамжар 
атындағы ҚӘТУ, Рудный 
индустриалдық институтының 
студенттерімен және 
Қазақстан Республикасы ІІМ                  
Ш. Қабылбаев атындағы 
Қостанай академиясының 
курсанттарымен өткізілді. 
Қостанай жастары 
аталған тақырыпқа үлкен 
қызығушылық танытып, 
тренингтерге белсенді 
қатысты.

З. СУЙЕУБАЕВА,
ҚР ІІМ Ш.Қабылбаев 

атындағы Қостанай 
академиясының

Қылмыстық, 
қылмыстық-атқару 

құқығы 
және криминология 

кафедрасының 
аға оқытушысы

полиция подполковнигі

Сыбайлас жемқорлыққа қарсы мәдениетті қалыптастыру 

Қазіргі таңда, әлемдік 
мемлекеттерде кеңінен 
таралған діни плюрализм мен 
діннің қоғамдық орнын талап 
ету мәселелері дәстүрлі үлгілер 
мен қатынастарға үлкен сын 
болып, зор қысым туындатып, 
белгілі бір өзгерістерге 
мәжбүрлеп отыр.

Зайырлылық идеалы 
түрлі сенім жүйелері бар 
барлық азаматтарға, түрлі 
идеологиялар өкілдеріне бір-
бірін дискримианциялауға жол 
бермейтін қоғам қалыптастыруға 
мүмкіндік береді. Мемлекеттің 
дінге бейтарап қатынасы тек 
зайырлы мемлекет аясында ғана 
қамтамасыз етіледі. Дегенмен, 
секуляризмді дінді қоғамдық 
өмірдің барлық салаларынан 
ығыстырып шығару емес, дін мен 
мемлекеттің бөлінуі деп түсіну 
қажет. Секуляризм либералды, 
консервативті, діни және атейстік 
және тағы басқа көзқарастарды 
қамтып, үйлестіруші жүйе ретінде 
құрылуы керек. Сонымен қатар 
белгілі бір діннің қоғам және 
мемлекет өміріндегі доминантты 
позицияға ұмтылуына жол 
берілмеуі тиіс. Зайырлы мемлекет 
зайырлылық ұстанымды қатаң 
құғындаушылық идеологияға 
айналдырмай, керісінше мәдени 

және діни плюрализм жағдайында 
түрлі топтардың бейбіт өмір сүріп, 
көзқарастар алуандылығын 
сақтаудың бір құралы немесе 
жолы ретінде қарастырыуы тиіс.

Қазіргі таңда мемлекеттердің 
басым көпшілігі зайырлы 
болып табылады, діни көзқарас 
қоғамдық және саяси өмірде 
басым болатын жағдайлар 
әлемдік мемлекеттердің 
тәжірибесінде санаулы ғана. 
Зайырлы мемлекеттердің басым 
көпшілігі діннің қоғамдық өмірдің 
маңызды салаларында ықпал 
ету және маңызды рөл атқаруына 
төзімсіздікпен қарап, оның 
ұмтылыстарын шектеп отырады.

Қазақстан Республикасының 
көпұлтты және көп 
конфессионалды сипатын 
есепке ала отырып, зайырлы 
ұстанымының маңыздылығын 
теріске шығаруға болмайды. 
Дегенмен, өзге мультимәдени 
қоғамдары бар, батыс елдеріндегі 
мемлекет түзуші және мәдениеттің 
қалыптасуында ерекше орын 
алған діндерге басымдық беру 
тәжірибесін ала, зайырлы 
қағидатты ұстана отырып, 
мемлекет және белгілі бір діндер 
арасындағы кооперациондық, яғни 
серіктестік үлгінің әдіснамалық 
негізін қалыптастыруы тиіс.

Жаңа діни ұйымдар қоғам үшін, 

әсіресе, мемлекеттік органдар 
үшін күрделі мәселелерді 
қойып отыр: біріншіден, елдегі 
соңғы жылдары дамыған діни 
плюрализмнің аясында дәстүрлі 
құндылықтар мен ұлттық 
мәдениетті сақтау мәселесін 
шешу, екіншіден, трансұлттық 
исламдық саяси идеологиялар 
мен күштердің радикализациясы 
мәселесінің өршігіп кетуінің 
алдын алу шаралары, үшіншіден, 
елдегі соңғы кездегі дінге 
қатысты орын алған келеңсіз 
жағдайларды болдырмау және 
елдегі экстремистік идеялардың

таралуының алдын алу 
мақсатында, жалпы халықтың 
діни сауаттылық пен діни 
қызметкерлердің ілімдік 
мәселелерін белгілі бір деңгейде 
реттеу. Осы орайда, Қазақстан 
Республикасы үшін қазіргі таңдағы 
қоғамдық шынайылылыққа 
байланысты, мемлекет пен дін 
арасындағы қарым-қатынастарды 
қалыптастыруда аталмыш екі 
институттар арасында ешқандай 
байланыс болмау керек деген 
қағидаттан алшақтап, серіктестік 
қарым-қатынастар үлгісін 
қалыптастырған жөн. Себебі 
әлемдегі және қазақстандық 
қоғамдық-саяси өмірде діни 
фактор рөлінің өсуі мемлекеттің 
осы мәселеге мұқият назар 

аударуын, дінге негізделген түрлі 
жағымсыз үрдістердің алдын 
алуда, азаматтардың сенім 
бостандығын қамтамасыз етуде 
діни ұйымдармен серіктестік 
қатынастар түзуін талап 
етеді. Осындай мәселелерге 
байланысты, Қазақстан 
Республикасы үшін мемлекеттік-
конфессионалдық қатынастардың 
еуропалық тәжірибесін жақынырақ 
қарастыру маңызды. Әсіресе, 
ұлттық мәдениет пен ділдің 
қалыптасуына зор үлесін тигізген 
екі дәстүрлі конфессияларға 
қоғамдық өмірдің маңызды 
салаларында үлкен мүмкіндіктер 
мен артықшылықтар берген 
Германиядағы мемлекеттік-
конфессионалдық қатынастар 
үлгісінің бірқатар тұстарына назар 
аударған лазым.

Қазақстан Республикасында 
мемлекеттік-конфессионалдық 
қатынастардың кооперациялық 
үлгісінің даярлануына, өзге 
елдердегі тәрізді белгілі 
әлеуметтік-мәдени алғышарттар 
мен тәжірибе қалыптасқан 
емес. Дегенмен, тәуелсіздік 
жылдардағы демокартиялық және 
азаматтық қоғамның қалыптасуы 
аталмыш үлгінің қалыптасуына 
зор мүмкіндіктер ұсынып отыр. 
Сол себептен, мемлекеттік 
органдардың діни ұйымдармен 

(дәстүрлі діндер) ынтымақтастық 
қарым-қатынастарды кеңейтіп, 
олардың негізгі бағыттары 
мен мазмұнын анықтау 
қоғамдағы дінге негізделген 
радикализм, экстремизм 
құбылыстарына тосқауыл қойып, 
діни тұрақтылықты сақтау тек 
ұтымды болмақ. Қазіргі таңдағы 
мемлекет және дін арасындағы 
қатынастардың үлгілеріне 
концептуалды талдау жасау 
мемлекеттің ұлттық мәдениет 
пен тарихта ерекше орын алатын 
діндерге басымдық беру өзге жаңа 
діни ұйымдардың құқықтарын 
шектемейтіндігін көрсетті. Осы 
орайда, дәстүрлі діндердің 
радикалды және экстремистік 
діни идеяларға қарсы төтеп 
беруіндегі зор рухани әлеуетін 
қолдана отырып, олармен қарым-
қатынасты күшейту тиімді болмақ. 
Мемлекеттік-конфессионалдық 
қатынастардың кооперациялық 
үлгісінің концепциясын даярлау 
міндетті түрде Қазақстан 
Республикасының Конституциясы 
мен құқықтық заңнамаларының 
аясында қарастырылуы тиіс.

Дамира СИХИМБАЕВА, 
PhD докторы (ҚазАқпарат)

Радикалды ағымдармен күрес...

Ел болашағы – білімді ұрпақ

ҚР Индустрия және 
инфрақұрылымдық даму министрі 
Бейбіт Атамқұлов «Нұрлы жол» 
бағдарламасының 2020-2025 
жылдарға арналған жаңа жобасы 
туралы баяндады, деп хабарлайды 
ҚазАқпарат тілшісі.

«Барлық жоспарланған қолданыстағы 
«Нұрлы жол» индикаторлары мен іс-
шаралары уақытында орындалады. 
Бұл ретте көлік инфрақұрылымын одан 
әрі дамыту жөніндегі жаңа міндеттер 
«Нұрлы жол» бағдарламасының жаңа 
бесжылдығында көрініс табады. Жаңа 
мемлекеттік бағдарлама халық үшін 
қолайлы және қолжетімді болатын көлік 
инфрақұрылымын құруға бағытталып, 
ұтқырлықты, еңбек өнімділігін және өмір 
сапасын арттырады. Жаңа мемлекеттік 
бағдарлама жобасы кеше (21 қазанда) 
Үкіметке енгізілді», - деді Атамқұлов.

Оның сөзіне қарағанда, жаңа 
мемлекеттік бағдарлама аясында 2025 
жылға дейін жалпы көлемі 6 триллион 598 
миллиард теңге қаржы қарастырылған. 
Оның ішінде: 58 проценті (3 трлн 794 
млрд 6 млн теңге) – республикалық 
бюджеттен; 11 проценті (715 млрд 3 
млн теңге) – жергілікті бюджеттен; 26 
проценті (1 трлн 759 млрд теңге) – 
мемлекет-жекешелік әріптестігі мен жеке 
инвестициялар; 5 проценті (329 млрд 6 
млн теңге) – ұлттық және мемлекеттік 
компаниялардың қаражаты.

Автожол инфрақұрылымын дамыту 
аясында республикалық желінің 10 мың 
шақырымын қайта жаңарту, 11 мыңын 
жөндеу, ал жергілікті желінің 27 мың 
шақырымын жөндеу жоспарлануда.

«Теміржол саласында «Достық-
Мойынты» учаскесін республикалық 
бюджеттен жаңғырту және «Мойынты-
Ақтоғай» учаскесін (мемлекет-жекешелік 
әріптестігі) электрлендіру жоспарлануда. 
Шағын әуе желілерін дамыту мақсатында 
16 әуеайлағын (жергілікті атқарушы 
органдар) салу жоспарлануда.

Су көлігін дамыту үшін 48 кеме, 
оның алтауы сауда флоты үшін 
сатып алу, шлюздерге күрделі жөндеу 
жүргізу жоспарлануда. Автомобиль 
көлігі саласында ұлттық стандартқа 
сәйкестендіру үшін 133 автостанция/
автовокзал және жолаушыларға қызмет 
көрсету пункттерін салу мен қайта 
жаңарту жоспарлануда», - деді министр.

Жаңа «Нұрлы жол» мемлекеттік 
бағдарламасын іске асыру нәтижесінде: 
551 мың жұмыс орны ашылып, оның 
48 жарым мыңы тұрақты, 502 мыңнан 
астамы уақытша жұмыс орны болады; 
еңбек өнімділігі 2019 жылғы деңгейге 
қарағанда 20 процентке өсіп, адам 
басына шаққанда 8 миллион 700 мыңнан 
10 миллион 400 мың теңгеге артады; 
транзиттен түсетін табыс жылына 
61 процентке өсіп, 2 миллиард 400 
миллионнан 4 миллиард 200 миллион 
АҚШ долларына артады.

«Нұрлы жол» бағдарламасы қандай нәтиже береді


